
Unión del Pueblo Navarro talde parlamentarioari atxikitako foru parlamentari Isabel Olave Ballarena andreak PES-00435 galdera egin du idatziz erantzun dakion. Hona hemen horri buruz ematen den informazioa:
Nafarroako Gobernuaren iritziz, Berdintasunaren inguruko ezagutza nahikoa izatea da berdintasunaren esparru kontzeptuala ezagutzea, genero ikuspegia askotariko esparru sektorialetan sartzen jakitea dauden genero arrakalak detektatzeko eta ezabatzeko nahiz murrizteko politikak inplementatzeko, administrazio-jarduketak eta politikak definitzean 17/2019 Foru Legean ezarritako zeharkakotasun mekanismoak aplikatzea eta ekintza positiboak definitzea. 
Hori jotzen du oinarritzat hartuta akademiak, kontsultore espezializatuek eta establezimendu politiko nazionalek eta nazioartekoek genero ikuspegia politiketan eta administrazioan txertatzearen inguruan pilatutako esperientzia, baita nazioaz gaindiko erakundeen eta emakumeen erakunde feministen esperientzia oinarritzat hartuta ere.
Ezagutza horretatik abiatuta prestakuntza-ibilbidea definitu da genero berdintasuna politika publikoetan aplikatzeko, Nafarroako Foru Komunitateko Administrazioko langileak prestatzeko. Ibilbideak aukera ematen du gaitasun profesionalen maila nahikoa lortzea emakumeen eta gizonen arteko tratu- eta aukera-berdintasunaren printzipioa integratzeko jarduera profesionala gauzatzean, esku hartzeek eragin positiboa izan dezaten genero arrakalak murrizteko.
Zehazki, Jarraipena eta Ebaluazioa egiteko Departamentuarteko Batzordeko kide direnentzat, beharrezkotzat jotzen da berdintasunaren eta emakumeen kontrako indarkeriaren inguruko prestakuntza oinarrizkoa, bai eta kudeaketari (plangintza, jarraipena eta ebaluazioa, langile kudeaketa, laneko arriskuak genero ikuspegiarekin, lege betebeharrak eta abar) eta sektoreari lotutako ezagutzen ingurukoa ere, aukera emanen dutenak Nafarroako Foru Komunitateko Administrazioaren I. Berdintasun Planaren helburuak hobeto ulertzeko eta sustatzeko. 
I. ERANSKINA
Prestakuntza ibilbidea genero berdintasuna politika publikoetan aplikatzeko
I. maila. Oinarrizkoa edo hasierakoa. Berdintasunaren esparru kontzeptuala. Genero harremanak, berdintasun politika eta aplikatzeko estrategia ulertzeko beharrezko gutxieneko ezagutzak.
CI.I. OINARRIZKO PRESTAKUNTZA BERDINTASUNEAN: GENERO IKUSPEGIA ESKU HARTZE PUBLIKOAN ZERGATIK TXERTATU BEHAR DEN ULERTZEKO GAKOAK
CI.II. OINARRIZKO PRESTAKUNTZA EMAKUMEEN KONTRAKO INDARKERIAN
II. maila. Kudeatzeko prestakuntza. Ezagutzak eta trebetasunak genero ikuspegia integratzeko laneko prozesuetan, jardunbide profesionalean eta administrazio prozeduretan
C II.I. KUDEAKETA AURRERATUA BERDINTASUNAREN BIDEZ
C II. II. PLANGINTZA ETA JARRAIPENA
C II.III. KONTRATAZIOA, DIRULAGUNTZAK ETA HITZARMENAK
C II. IV. GENERO-BERDINTASUNAREN PRINTZIPIOA SORTZEN DIREN ARAUDIETAN TXERTATZEA
C II.V. GIZA BALIABIDEAK ETA BERDINTASUNA
CII.VI. GENERO IKUSPEGIA DUTEN AURREKONTUAK
CII. VII. GARDENTASUNA ETA KOMUNIKAZIOA
C II. VIII. LEGE BETEBEHARRAK BERDINTASUNA NAFARROAKO FORU KOMUNITATEKO ADMINISTRAZIOAN TXERTATZEKO
CII. IX. ESTEREOTIPOAK ETA KOMUNIKAZIOA
III. maila. Sektoriala. Ezagutzak eta trebetasunak genero ikuspegia politika sektorialetan txertatzeko.
CIII.I. GENERO IKUSPEGIA KULTURAKO POLITIKA SEKTORIALETAN
CIII.II. GENERO IKUSPEGIA KIROLEKO POLITIKA SEKTORIALETAN
CIII.III. GENERO IKUSPEGIA GAZTERIAKO POLITIKA SEKTORIALETAN
CIII.IV. GENERO IKUSPEGIA HERRITARREN PARTE-HARTZEKO POLITIKA SEKTORIALETAN
CIII.V GENERO IKUSPEGIA GARAPENERAKO NAZIOARTEKO LANKIDETZAKO POLITIKA SEKTORIALETAN
CIII.VI. GENERO IKUSPEGIA ESKUBIDE SOZIALETAKO POLITIKA SEKTORIALETAN
CIII.VII. GENERO IKUSPEGIA ENPLEGUKO POLITIKA SEKTORIALETAN
CIII.VIII. GENERO IKUSPEGIA HEZKUNTZAKO POLITIKA SEKTORIALETAN
CIII.IX. GENERO IKUSPEGIA OSASUNEKO POLITIKA SEKTORIALETAN
CIII.X. GENERO IKUSPEGIA KOMUNIKAZIOKO POLITIKA SEKTORIALETAN
CIII.XI. GENERO IKUSPEGIA JUSTIZIAKO ETA BARNEKO POLITIKA SEKTORIALETAN
CIII.XII. GENERO IKUSPEGIA LANDA GARAPENEKO ETA INGURUMENEKO POLITIKA SEKTORIALETAN
CIII.XIII. GENERO IKUSPEGIA EKONOMIA GARAPENEKO POLITIKA SEKTORIALETAN
Hori guztia jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

